五年级下册

课本中的古诗词:

浪淘沙

唐.刘禹锡

九曲黄河万里沙，浪淘风簸自天涯。

如今直上银河去，同到牵牛织女家。

牧童

唐.吕岩

草铺横野六七里，笛弄晚风三四声。

归来饱饭黄昏后，不脱蓑衣卧月明。

舟过安仁

宋.杨万里

一叶渔舟两小童，收篙停棹坐船中。

怪生无雨都张伞，不是遮头是使风。

清平乐.村居

宋.辛弃疾

茅檐低小，溪上青青草。醉里吴音相媚好，白发谁家翁媪?    大儿锄豆溪东，中儿正织鸡笼。最喜小儿亡赖，溪头卧剥莲蓬。

五年级下册必背古诗词：

题西林壁

宋.苏轼
横看成岭侧成峰，远近高低各不同。

不识庐山真面目，只缘身在此山中。

夏日绝句

宋.李清照

生当作人杰，死亦为鬼雄。

至今思项羽，不肯过江东。

示儿

宋.陆游

死去元知万事空，但悲不见九州同。

王师北定中原日，家祭无忘告乃翁。

晓出慈净寺送林子方

宋.杨万里

毕竟西湖六月中，风光不与四时同。

接天莲叶无穷碧，映日荷花别样红。

四时田园杂兴  其一

宋.范成大

昼出耘田夜绩麻，村庄儿女各当家。

童孙未解供耕织，也傍桑阴学种瓜。

四时田园杂兴  其二
宋.范成大

　　
梅子金黄杏子肥，麦花雪白菜花稀。

    日长篱落无人过，唯有蜻蜓蛱蝶飞。

五年级下期教研室补充古诗词：
望月怀远
唐.张九龄

 海上生明月， 天涯共此时。
 情人怨遥夜， 竟夕起相思。
灭烛怜光满，披衣觉露滋。
  不堪盈手赠，还寝梦佳期。
